
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Պետական գույքի կառավարման մասին» Հայաստանի Հանրապետության օրենքի 6-րդ հոդվածի 1-ին մասի 6-րդ կետի պահանջները՝ Հայաստանի Հանրապետության կառավարությունը ո ր ո շ ու մ  է.

1. Հայաստանի Հանրապետության կառավարության 2003 թվականի հունիսի 13-ի «Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և Հայաստանի Հանրապետության կառավարության 1994 թվականի փետրվարի 25-ի N 92 որոշումն ուժը կորցրած ճանաչելու մասին» N 882-Ն որոշման մեջ կատարել հետևյալ փոփոխությունները և լրացումները.

1) որոշման 3-րդ կետը շարադրել հետևյալ խմբագրությամբ.

«3. Սահմանել, որ պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի (բացառությամբ` մինչև հինգ միլիոն դրամ գնահատված արժեքով շարժական գույքի) (այսուհետ` գույք) օտարման մասին Հայաստանի Հանրապետության կառավարության որոշումն ընդունելու վերաբերյալ Հայաստանի Հանրապետության ֆինանսների նախարարությունը տրամադրում է  Հայաստանի Հանրապետության պետական բյուջեի վրա հնարավոր ազդեցության (եկամուտների կամ ծախսերի փոփոխության) մասին կարծիք, իսկ Հայաստանի Հանրապետության կառավարությանն առընթեր պետական գույքի կառավարման վարչությունը տրամադրում է գույքի օտարման ձևի և գների հիմնավորվածության մասին եզրակացություն:»:
2) որոշման 1-ին կետով հաստատված ՝ 

ա. կարգի 2-րդ կետը շարադրել հետևյալ խմբագրությամբ.

«2. Գույքի օտարումն իրականացվում է աճուրդով (այդ թվում` էլեկտրոնային), կամ մրցույթով կամ ուղղակի վաճառքի եղանակով` սույն կարգին համապատասխան ընդունված իրավական ակտի հիման վրա: Ընդ որում, պետական գույքի օտարման եղանակի ընտրությունը կատարվում է «Պետական գույքի կառավարման մասին» Հայաստանի Հանրապետության օրենքի 22-րդ հոդվածի 2-րդ և 3-րդ մասերին համապատասխան:»:

բ. կարգը լրացնել հետևյալ բովանդակությամբ նոր` 2.1. և 2.2. կետերով.

«2.1. Հիմնարկներին և կազմակերպություններին ամրացված անշարժ և յուրաքանչյուր միավոր` հինգ մլն դրամից ավելի գնահատված արժեքով շարժական, ինչպես նաև պետական անշարժ և շարժական գույքի վերանորոգման և ապամոն​տաժման արդյունքում պիտանի համարվող՝ հինգ մլն դրամից ավելի գնահատված արժեքով գույքի օտարումից ստացված դրամական միջոցներն ուղղվում են Հայաստանի Հանրապետության պետական բյուջե, եթե Հայաստանի Հանրապետության կառավարության որոշմամբ այլ բան նախատեսված չէ, իսկ հիմնարկներին և կազմակերպություններին ամրացված յուրաքանչյուր միավոր` մինչև հինգ մլն դրամ գնահատված արժեքով շարժական, ինչպես նաև պետական անշարժ և շարժական գույքի վերանորոգման և ապամոն​տաժման արդյունքում պիտանի համարվող՝ մինչև հինգ մլն դրամ գնահատված արժեքով գույքի օտարումից ստացված դրամական միջոցների 70 տոկոսն ուղղվում է Հայաստանի Հանրապետության պետական բյուջե, իսկ 30 տոկոսը՝ Հայաստանի Հանրապետության կառավարությանն առընթեր պետական գույքի կառավարման վարչությանը՝ սույն կարգի 17.1-րդ կետով նախատեսված գույքի պահառության նպատակով:

2.2. Հիմնարկի կամ կազմակերպության լրիվ մաշված (օգտագործման համար ոչ պիտանի) գույքի դուրսգրումն իրականացվում է Հայաստանի Հանրապետության ֆինանսների նախարարության կողմից սահմանված կարգով:»:

գ. կարգի 4-րդ կետի 1-ին և 2-րդ պարբերություններում «շարժական» բառերից հետո լրացնել «, ինչպես նաև պետական անշարժ և շարժական գույքի վերանորոգման և ապամոն​տաժման արդյունքում պիտանի համարվող» բառերը:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
	1.
	Անհրաժեշտությունը

	
	«Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի  ընդունման անհրաժեշտությունը պայմանավորված է ՀՀ կառավարության 2015 թվականի հունվարի 15-ի «Հայաստանի Հանրապետության կառավարության 2015 թվականի գործունեության միջոցառումների ծրագիրը և գերակա խնդիրները հաստատելու մասին» N 111-Ն որոշմամբ հաստատված N 1 հավելվածի 36-րդ կետի կատարման ապահովելուն, ինչպես նաև հիմնարկներին և կազմակերպություններին ամրացված անշարժ և շարժական գույքի օտարման գործընթացին ավելի արդյունավետ կազմակերպելուն:

	2.
	 Ընթացիկ իրավիճակը և խնդիրները

	
	Հայաստանի Հանրապետության կառավարության 2003 թվականի հունիսի 13-ի N 882-Ն որոշմամբ կանոնակարգվել է Հայաստանի Հանրապետության պետական կառավարչական հիմնարկներին, ինչպես նաև պետական ոչ առևտրային կազմակերպություններին սեփականությունը հանդիսացող և դրանց ամրացված անշարժ գույքի օտարման գործընթացը:

 Անշարժ և յուրաքանչյուր միավոր հինգ միլիոն դրամից ավելի գնահատված արժեքով շարժական գույքի օտարման մասին որոշումն ընդունում է Հայաստանի Հանրապետության կառավարությունը` Հայաստանի Հանրապետության կառավարությանն առընթեր պետական գույքի կառավարման վարչության ներկայացմամբ` կազմակերպության կառավարումն իրականացնող լիազորված պետական մարմնի համաձայնությամբ, իսկ մինչև հինգ միլիոն դրամ գնահատված արժեքով շարժական գույքի (բացառությամբ՝ լրիվ մաշված, օգտագործման համար ոչ պիտանի գույքի) օտարման մասին որոշումն ընդունվում է Հայաստանի Հանրապետության կառավարությանն առընթեր պետական գույքի կառավարման վարչության պետի հրամանով (այսուհետ հրաման)` կազմակերպության կառավարումն իրականացնող լիազորված պետական մարմնի համաձայնությամբ:

Որոշման ընդունումը պայմանավորած է նաև անշարժ գույքի վերանորոգման և ապամոն​տաժման արդյունքում պիտանի համարվող գույքի օտարման գործընթացն ավելի պարզ և ժամկետային առումով ավելի արագ կազմակերպելու անհրաժեշտությամբ:

	3.
	Տվյալ բնագավառում իրականացվող քաղաքականությունը 

	
	Հայաստանի Հանրապետության կառավարության 2003 թվականի հունիսի 13-ի N 882-Ն որոշմամբ կանոնակարգվել է Հայաստանի Հանրապետության պետական կառավարչական հիմնարկներին, ինչպես նաև պետական ոչ առևտրային կազմակերպություններին սեփականությունը հանդիսացող և դրանց ամրացված անշարժ գույքի օտարման գործընթացը:

 Անշարժ և յուրաքանչյուր միավոր հինգ միլիոն դրամից ավելի գնահատված արժեքով շարժական գույքի օտարման մասին որոշումն ընդունում է Հայաստանի Հանրապետության կառավարությունը` Հայաստանի Հանրապետության կառավարությանն առընթեր պետական գույքի կառավարման վարչության ներկայացմամբ` կազմակերպության կառավարումն իրականացնող լիազորված պետական մարմնի համաձայնությամբ, իսկ մինչև հինգ միլիոն դրամ գնահատված արժեքով շարժական գույքի (բացառությամբ՝ լրիվ մաշված, օգտագործման համար ոչ պիտանի գույքի) օտարման մասին որոշումն ընդունվում է Հայաստանի Հանրապետության կառավարությանն առընթեր պետական գույքի կառավարման վարչության պետի հրամանով (այսուհետ հրաման)` կազմակերպության կառավարումն իրականացնող լիազորված պետական մարմնի համաձայնությամբ:

	4.
	 Կարգավորման նպատակը և բնույթը 

	
	Հայաստանի Հանրապետության կառավարության 2003 թվականի հունիսի 13-ի N 882-Ն որոշմամբ կանոնակարգվում է պետական կառավարչական հիմնարկներին ամրացված, ինչպես նաև պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը: 

Որոշմամբ կանոնակարգվում են պետական սեփականություն հանդիսացող ինչպես անշարժ գույքի, այնպես էլ շարժական գույքի (հիմնականում՝ ավտոտրանսպորտային միջոցների) օտարման հետ կապված հարաբերությունները: 

Առաջարկվող փոփոխությամբ նախատեսվում է որոշումը համապատասխանեցնել «Պետական գույքի կառավարման մասին» Հայաստանի Հանրապետության օրեքնի նորմերին: Նախատեսվում է նաև անշարժ գույքի վերանորոգման և ապամոն​տաժման արդյունքում պիտանի համարվող գույքի օտարման գործընթացն իրականացնել ավելի պարզ և ժամկետային առումով ավելի արագ:

Գործող որոշմամբ՝ մինչև օտարման գործարքի ավարտն ընկած ժամանակահատվածը Վարչության կողմից իրականացվում է շարժական գույքի պահառությունը: Գույքի պահառության համար կազմված նախահաշիվը վկայում է, որ միջոցների 20%-ը չի բավարարում գործընթացի իրականացման համար:
Ստորև ներկայացվում է Պահառության համար անհրաժեշտ ծախսերի հաշվարկ-հիմնավորումը: 
Օտարվող գույքի պահառության իրականացման համար անհրաժեշտ տարեկան ծախսերը կազմում են 15 326 210 դրամ, որից՝

աշխատողների աշխատավարձեր և հավելավճարներ՝ 12 207 000 դրամ,

ջեռուցում՝ 234 000 դրամ,

էլ. էներգիա (աշխատասենյակների լուսավորություն)՝ 42 000 դրամ,

էլ. էներգիա (1.6 հա տարածքի լուսավորություն)՝ 1 958 590 դրամ,

կոմունալ ծառայություններ (ջրամատակարարում և ջրահեռացում) 16 800 դրամ,

կապի ծառայություններ (բջջային և ինտերնետ)՝ 138 000 դրամ,

այլ ծախսեր՝ 729 820 դրամ:

Մինչև հինգ մլն դրամ գնահատված արժեքով օտարվող գույքի մասով հաշվարկը՝ 2014 թվականի դեկտեմբերից 2015 թվականի հունիսի 22-ը ընկած ժամանակահատվածում հետևյալն է՝
Օտարված (վաճառված) 74 միավոր տրանսպորտային միջոցների և 541 միավոր այլ գույքի վաճառքի գինը (գումարային) կազմել է 19 175 912, որի 20%-ը կազմում է 3 835 182.4 դրամ, իսկ 30%-ը՝ 5 752 773.6 դրամ: 

Վաճառքի ենթակա 243 միավոր տրանսպորտային միջոցների մեկնարկային գինը կազմում է 128 272 000 դրամ, իսկ 256 միավոր այլ գույքի մեկնարկային գինը կազմում է 13 090 915 դրամ: Հաշվի առնելով, որ աճուրդների կայացման միջին տոկոսը տրանսպորտային միջոցների համար կազմում է 22.25%, իսկ այլ գույքի համար՝ 44.67%, կարող ենք կանխատեսել, որ մինչև 2015 թվականի վերջն օտարման ենթակա նշված գույքից կապահովվի համապատասխանաբար՝ 

28 540 520 դրամ՝ տրանսպորտային միջոցներից և 5 847 712 դրամ՝ այլ գույքից, որի հանրագումարը կազմում է 34 388 262 դրամ: 

Նշված հանրագումարի (34 388 262 դրամի) 20%-ը կազմում է 6 877 652.4 դրամ, իսկ 30%-ը՝ 10 316 478.6 դրամ: 

Գումարելով փաստացի և կանխատեսվող մուտքերը կարող ենք փաստել, որ օտարվող գույքից (տրանսպորտային միջոցներ և այլ գույք) ստացվող միջոցների 20%-ը պահառության համար տրամադրելու դեպքում կունենաք 

10 712 834.8 (3 835 182.4 + 6 877 652.4) դրամ, 

իսկ 30%-ը այդ նպատակներին ուղղելու դեպքում՝ 16 069 252.2 (5 752 773.6 + 10 316 478.6) դրամ:
Վերը բերված՝ կանխատեսվող միջոցների հաշվարկն իրակնացնելիս ընդունել ենք, որ օտարման ներկայացված գույքի բոլոր միավորները վաճառվելու են, ինչը նշանակում է, որ հաշվարկները կրում են լավատեսական բնույթ: Իրականում աճուրդի ներկայացված գույքի ոչ բոլոր միավորներն են վաճառվում: 

Ամփոփելով, մինչև հինգ մլն դրամ գնահատված արժեքով օտարվող գույքի վաճառքի գնի 30%-ը պահառության ծախսերի համար նախատեսելու և լավատեսական սցենարի ապահովման դեպքում հնարավոր կլինի այդ գործառույթի իրականացումը՝ նախատեսված ծախսերի (տե′ս պահառության համար անհրաժեշտ ծախսերի հաշվարկ-հիմնավորումը) շրջանակում: 

Հաշվի առնելով վերագրյալը՝ առաջարկվող հաջորդ փոփոխությամբ նախատեսվում է գույքի օտարումից ստացված դրամական միջոցների 80%-ի փոխարեն Հայաստանի Հանրապետության պետական բյուջե ուղղել դրանց 70%-ը, իսկ Հայաստանի Հանրապետության կառավարությանն առընթեր պետական գույքի կառավարման վարչությանը՝ կարգի 17.1-րդ կետով նախատեսված գույքի պահառության համար 20%-ի փոխարեն թողնել միջոցների 30%-ը:

	5.
	 Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

	6.
	 Ակնկալվող արդյունքը 

	
	     Որոշման ընդունման դեպքում հնարավոր կլինի ոչ մեծ արժեք ունեցող շարժական, ինչպես նաև օգտահանված (ապամոնտաժված) գույքի օտարման գործընթացը կազմակերպել ավելի պարզ ընթացակարգով և ժամկետային առումով՝ ավելի արագ:

	7.
	 Այլ տեղեկություններ

	
	Չկան:


«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԷԱԿԱՆ ՓՈՓՈԽՈՒԹՅՈՒՆՆԵՐ ՏԵՂԻ ՉԵՆ ՈՒՆԵՆԱ:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	     Նախագծի ընդունման դեպքում անհրաժեշտ է փոփոխություն կատարել  ՀՀ ֆինանսների և էկոնոմիկայի նախարարի 2004թ.-ի հունվարի 29-ի N 47-Ն և ՀՀ կառավարությանն առընթեր պետական գույքի կառավարման վարչության պետի 2004 թ.-ի հունվարի 16-ի N 007-Ն համատեղ հրամանում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	     Նախագիծը չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	   Նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում: 

	2
	Հասարակության մասնակցությունը նախագծմանը և/կամ քննարկումներին

	
	    Այդպիսի մասնակցության անհրաժեշտություն չի առաջացել:

	3
	Այլ տեղեկություններ (եթե այդպիսիք առկա են)

	
	Չկան: 


Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	1. ՀՀ էկոնոմիկայի նախարարություն
N 01/10.1.3/2691-15,

15.04.2015թ.
	Առաջարկություններ և դիտողություններ չունի:
	-
	-

	2. ՀՀ սփյուռքի նախարարություն

N 01/16.1/916-15,

15.04.2015թ.
	Առաջարկություններ և դիտողություններ չունի:
	-
	-

	3. ՀՀ ԿԱ անշարժ գույքի կադաստրի պետական կոմիտե

N ՄՍ/7.2/2424-15,

15.04.2015թ.
	Առաջարկություններ և դիտողություններ չունի:
	-
	-

	4. ՀՀ սպորտի և երիտասարդության նախարարություն

N 1/5.1/507-15,

16.04.2015թ.
	Առաջարկություններ և դիտողություններ չունի:
	-
	-

	5. ՀՀ արտաքին գործերի նախարարություն

N 1111/3508-15,

16.04.2015թ.
	Առաջարկություններ և դիտողություններ չունի:
	-
	-

	6. ՀՀ մշակույթի նախարարություն

N 01/7.1/1998-15,

16.04.2015թ.
	Անհրաժեշտ է նախագծի 1-ին կետի 1-ին ենթակետով շա​րադրվող Հայաս​տա​նի Հանրա​պետու​թյան կառավարության 2003 թվա​կանի հունի​սի 13-ի N 882-Ն որոշ​ման 3-րդ կետը խմբագրել, քանի որ պարզ չէ, թե պետական կա​ռա​վար​չա​կան հիմ​նարկներին ամրացված, պետական ոչ առևտրային կազմակեր​պու​​թյուն​նե​րի սե​փա​կանությունը հանդիսացող և դրանց ամրացված գույքի  օտար​ման որո​շում ըն​դու​նելու վերաբերյալ եզրակացությունները ո՞ւմ կողմից են տրա​մա​դրվելու
	Ընդունվել է:
	Նախագիծը խմբագրվել է:

	7. ՀՀ աշխատանքի և սոցիալական հարցերի նախարարություն

N ԱԱ/ԱՎԱ-1/3263-15,

18.04.2015թ.
	Առաջարկություններ և դիտողություններ չունի:
	-
	-

	8. ՀՀ էներգետիկայի և բնական պաշարների նախարարություն

N 01/08/1948-15,

18.04.2015թ.
	Առաջարկություններ և դիտողություններ չունի:
	-
	-

	9.ՀՀ բնապահպանության նախարարություն

N 1/04.3/10779-15,

18.04.2015թ
	Առաջարկություններ և դիտողություններ չունի:
	-
	-

	10. ՀՀ ֆինանսների նախարարություն

N 02/11-1/9728-15,

18.04.2015թ.
	1. Նախագծի 1-ին կետի 2-րդ ենթակետով նախատեսվում է, որ հիմնարկներին և կազմակերպություններին ամրացված անշարժ և յուրաքանչյուր միավոր` հինգ մլն դրամից ավելի գնահատված արժեքով շարժական, ինչպես նաև պետական անշարժ գույքի վերանորոգման և ապամոն​տաժման արդյունքում պիտանի համարվող գույքի օտարումից ստացված դրամական միջոցներն ուղղվում են Հայաստանի Հանրապետության պետական բյուջե, իսկ հիմնարկներին և կազմակերպություններին ամրացված յուրաքանչյուր միավոր` մինչև հինգ մլն դրամ գնահատված արժեքով շարժական, ինչպես նաև պետական անշարժ գույքի վերանորոգման և ապամոն​տաժման արդյունքում պիտանի համարվող գույքի օտարումից ստացված դրամական միջոցների 80 տոկոսն ուղղվում է Հայաստանի Հանրապետության պետական բյուջե, իսկ 20 տոկոսը՝ Հայաստանի Հանրապետության կառավարությանն առընթեր պետական գույքի կառավարման վարչությանը:

Վերը նշված երկու դեպքում էլ անհրաժեշտ է հստակեցնել պետական անշարժ գույքի վերանորոգման և ապամոն​տաժման արդյունքում պիտանի համարվող գույքի գնահատված արժեքի մեծությունը, քանի որ «Իրավական ակտերի մասին» Հայաստանի Հանրապետության օրենքի 45-րդ հոդվածի 10-րդ մասի վերջին պարբերությամբ նշվում է, որ եթե իրավական ակտում նշված նորմի կիրառումը պայմանավորված է «ինչպես նաև» բառերով բաժանված պայմաններով, ապա «ինչպես նաև» բառերից հետո շարադրված պայմանները համարվում են նախկին պայմանների հետ չկապված պայմաններ:
	1. Ընդունվել է:
	1. Նախագիծը խմբագրվել է:

	
	2. Միևնույն ժամանակ անհրաժեշտ է Նախագծի 1-ին կետի 2-րդ ենթակետի «ա» պարբերությամբ նախատեսվող փոփոխության համարակալումը համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ մասի պահանջներին:
	2.Ընդունվել է:
	2.Նախագիծը խմբագրվել է:

	11. ՀՀ առողջապահության նախարարություն

N ԱՄ/11.2/4409-15,

18.04.2015թ.
	1. Նախագծի 1-ին կետի առաջին ենթակետի համաձայն` պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի  օտարման որոշում ընդունելու վերաբերյալ եզրակացությունների տրամադրման հիմքում դրվում են հետևյալ սկզբունքները ... :

Առաջարկվում է հստակեցնել արդյոք նույն ենթակետում շարադրված բոլոր սկզբունքները պետք է դրվեն եզրակացությունների տրամադրման հիմքում, թե միայն մեկ սկզբունքը բավարար է
	1.Պարզաբանում:
	1-ին կետնի 2-րդ ենթակետով կատարված լրացման 3.1 կետում շարադրված բոլոր սկզբունքները պետք է դրվեն եզրակացությունների տրամադրման հիմքում:

	
	2. Նախագծի 1-ին կետի առաջին ենթակետի բ. պարբերությունում «տվյալ գույքի բարելավման նպատակով ներդրումային ծրագրերի իրականացման նպատակով կատարելու պահանջով» բառերը անհրաժեշտ է հստակեցնել` հիմք ընդունելով «Իրավական ակտերի մասին» ՀՀ օրենքի 36-րդ հոդվածի 2-րդ մասում սահմանված պահանջները:
	2. Ընդունվել է:
	2.Նախագիծը խմբագրվել է:

	
	3. Նախագծի 1-ին կետի 2-րդ ենթակետի ա. պարբերությունում նշվում է, որ  «գույքի օտարումն իրականացվում է աճուրդով (այդ թվում` էլեկտրոնային), մրցույթով կամ ուղղակի վաճառքով»` հիմք ընդունելով «Իրավական ակտերի մասին» ՀՀ օրենքի 45-րդ հոդվածի 10-րդ մասը` առաջարկվում է    «(այդ թվում` էլեկտրոնային)» բառերից հետո լրացնել «կամ» բառը:
	3. Ընդունվել է:
	3.Նախագիծը խմբագրվել է:

	
	4. Նախագծի առաջին կետի 2-րդ ենթակետում «2.1» և «2.2» կետերը շարադրելուց առաջ անհրաժեշտ է լրացնել նոր պարբերություն հետևյալ բովանդակությամբ. «որոշման 1-ին կետով հաստատված կարգում լրացնել հետևյալ բովանդակությամբ նոր 2.1 և 2.2 կետեր»` հիմք ընդունելով  «Իրավական ակտերի մասին» ՀՀ օրենքի 70-րդ հոդվածի 3-րդ մասը:
	4. Ընդունվել է:
	4.Նախագիծը խմբագրվել է:

	12. ՀՀ քաղաքաշինության նախարարություն

N 01/16.3/1988-15,

20.04.2015թ.
	Առաջարկություններ և դիտողություններ չունի:
	-
	-

	13. ՀՀ գյուղատնտեսու-թյան նախարարություն

NՍԿ/ՀՆ/2465-15,

20.04.2015թ.
	1. նախագծի 1-ին կետով շարադրված 3-րդ կետի 1)-ին ենթակետով սահմանվող «գույքի օտարման որոշում ընդունելու վերաբերյալ եզրակացությունների տրամադրման հիմքում» դրվող սկզբունքներում ներառել ՀՀ կառավարության 2008 թվականի հուլիսի 24-ի «Հայաստանի Հանրապետության պետական մարմինների, պետական հիմնարկ​ների և պետական ոչ առևտրային կազմակերպությունների ծառայողական (բացա​ռու​թյամբ պաշտոնատար անձանց կամ աշխատողների սպասարկման համար չնախատեսված հատուկ նշանակության) ավտոմեքենաների առանձին չափորո​շիչ​ներ հաստատելու մասին» N 830-Ն որոշման 2-րդ կետի 2)-րդ ենթակետի դ. պարբերությունով սահմանված դրույթը,
	1. Չի ընդունվել, պարզաբանում:
	1. Քանի որ նախագծով առաջարկվող 3.1. կետով սահմանված է, որ օտարման վերաբերյալ եզրակացություն տալու համար օտարվող շարժական գույքն (բացառությամբ` տրանսպորտային միջոցների) պետք է ունենա 70 տոկոսից ավելի, իսկ տրանսպորտային միջոցները՝ 50 տոկոսից ավելի մաշվածք, ուստի անհրաժեշտություն չկա նախագծով սահմանել նաև տրանսպորտային միջոցների ամորտիզացիոն մասհանումների տարեկան նորմային համապատասխան հաշվարկված ծառայության ժամկետը (ինչպես ամրագրված է ՀՀ կառավարության 2008 թվականի հուլիսի 24-ի N 830-Ն որոշման 2-րդ կետի 2)-րդ ենթակետով): 

	
	2.հստակեցնել  նախագծի 1-ին կետի 3-րդ ենթակետի բ) պարբերության շարադրանքը
	2. Ընդունվել է:
	2.  Նախագիծը խմբագրվել է:

	
	3 նախագծի 1-ին կետի 1-ին ենթակետով «նոր խմբագրությամբ շարադրվող 3-րդ կետի 1-ին ենթակետի գ. Պարբերությունում» հստակեցնել բացառություն նախատեսելու նպատակը,
	3.Ընդունվել է:
	3. Նախագծի 1-ին կետի 3-րդ ենթակետը վերաշարադրվել է:

	
	4. նախագծի 1-ին կետի 2-րդ ենթակետով նախատեսված ա. պարբերության վերջում դնել «չակերտ» կետադրական նշանը:
	4. Ընդունվել է:
	4. Նախագիծը խմբագրվել է:

	14. ՀՀ տրանսպորտի և կապի նախարարություն

N 01/16.1/4543-15,

20.04.2015թ.
	Առաջարկություններ և դիտողություններ չունի:
	
	

	15. ՀՀ տարածքային կառավարման և արտակարգ իրավիճակների նախարարություն

N 1/06.1/4990-15,

20.04.2015թ.
	Առաջարկություններ և դիտողություններ չունի:
	
	

	16. ՀՀ կրթության և գիտության նախարարություն

N 01/12.2/4496-15,

27.04.2015թ.
	1. Առաջարկում է նախագծի 1-ին կետի 2.1 ենթակետում ներառել դրույթ ապամոնտաժվող գույքի ի պահ տրման և գնահատման վերաբերյալ:
	1. Չի ընդունվել:
	1. Քանի որ գործող որոշման 1-ին կետով հաստատված կարգի 17.1 կետով արդեն իսկ կանոնակարգված է գույքի պահառության գործընթացը: 

	
	2. Միաժամանակ առաջարկում եմ կազմակերպություններին ամրացված անշարժ գույքի վերանորոգման և ապամոն​տաժման արդյունքում պիտանի համարվող գույքը  կազմակերպություններին ի պահ տրման դեպքում դրանց օտարումից ստացված դրամական միջոցների 20 տոկոսն ուղղել  կազմակերպության արտաբյուջե: 
	2.Պարզաբանում:
	2.  Նախագծի 1-ին կետի 3-րդ ենթակետի ա. պարբերությամբ առաջարկվող՝ նոր լրացվող 2.1. կետով նախատեսվում է, մասնավորապես, որ գույքի օտարման մասին Հայաստանի Հանրապետության կառավարության որոշմամբ կարող է դրամական միջոցներն ուղղելու այլ տարբերակ նախատեսվել: Այս իմաստով, գույքի օտարման մասին ՀՀ կառավարության որոշմամբ սահմանված լինելու դեպքում, համապատասխան կազմակերպություն-ներին ի պահ տրված գույքի օտարումից կարող է նախատեսվել նաև դրամական միջոցների փոխանցում: 

	17. ՀՀ պաշտպանության նախարարություն

N Պն/510-676,

05.05.2015թ.
	     Առաջարկում եմ գործող որոշման վերնագրում և 1-ին կետում, ինչպես նաև որոշման նախագծի 1-ին կետի 1-ին ենթակետում նախատեսել, որ որոշման գործողությունը չի տարածվում ՀՀ պաշտպանության վրա՝ հաշվի առնելով «Պետական կառավարչական հիմնարկների մասին» ՀՀ օրենքի 3-րդ հոդվածի 7-րդ մասի, ՀՀ Նախագահի 2007թ. հուլիսի 18-ի N ՆՀ-174-Ն հրամանագրով հաստատված կարգի 15.1 և 15.2 կետերի, ինչպես նաև ՀՀ կառավարության 2004թ. մարտի 25-ի N 570-ՆԳ որոշման պահանջները:
	Ընդունվել է:
	Նախագիծը խմբագրվել է:


	«ԻՐԱՎԱԿԱՆ ԱԿՏԵՐԻ ՄԱՍԻՆ»  ՀՀ  ՕՐԵՆՔԻՆ ՀԱՄԱՊԱՏԱՍԽԱՆ ՆԱԽԱԳԾԻ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 

ԳՆԱՀԱՏՄԱՆ ԱՐԴՅՈՒՆՔՆԵՐԻ ՄԱՍԻՆ



	ՀՀ էկոնոմիկայի նախարարություն,
N 01/10.1.2/3395-15,

08.05.2015թ.
	      Նախագծով կարգավորվող շրջանակները չեն առնչվում որևէ առանձին ապրանքային շուկայի հետ, ուստի և Նախագծի ընդունմամբ որևէ առանձին ապրանքային շուկայում մրցակցային դաշտի վրա ազդեցություն լինել չի կարող:

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

      Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:
	
	

	ՀՀ աշխատանքի և սոցիալական հարցերի նախարարություն,
N ԱԱ/ՀՄ-2-2/3989-15,

11.05.2015թ.
	     Նախագիծը`

     ա) ռազմավարական կարգավորման ազդեցության տեսանկյունից ունի չեզոք ազդեցություն.

     բ) շահառուների վրա կարգավորման ազդեցության տեսանկյունից ունի չեզոք ազդեցություն:
	
	

	ՀՀ ֆինանսների նախարարություն,
N 01/11-1/11757-15,

12.05.2015թ.


	     1. Նախագծի 1-ին կետի 1-ին ենթակետով նախատեսվում է ՀՀ կառավարության 2003 թվականի հունիսի 13-ի N 882-Ն որոշման  3-րդ կետը շարադրել նոր խմբագրությամբ և սահմանվում է, որ ՀՀ ֆինանսների նախարարությունը և ՀՀ կառավարությանն առընթեր պետական գույքի կառավարման վարչությունը տրամադրում են գույքի օտարման որոշումն ընդունելու վերաբերյալ եզրակացություններ, իսկ նախագծի  1-ին կետի 2-րդ ենթակետով լրացվող 3.1 կետով սահմանվում են նշված եզրակացությունների տրամադրման սկզբունքները: Մասնավորապես, Նախագծով սահմանվում է, որ եզրակացությունները տրամադրվում են ելնելով հետևյալ սկզբունքներից՝ որ գույքի օտարումը չի խաթարում հիմնարկի կամ կազմակերպության բնականոն գործունեությունը և օտարվող շարժական գույքի 50-ից մինչև 70 տոկոս մաշվածության հանգամանքը: Գույքի օտարման նշված սկզբունքների սահմանումը կարգավորվում է ՀՀ ֆինանսների և էկոնոմիկայի նախարարի 2004 թվականի հունվարի 29-ի N 47-Ն և ՀՀ կառավարությանն առընթեր պետական գույքի կառավարման վարչության պետի 2004 թվականի հունվարի 16-ի N 007-Ն համատեղ հրամանի (այսուհետ՝ Համատեղ հրաման) 1-ին կետով: 

       Այս կապակցությամբ հայտնում ենք, որ ՀՀ ֆինանսների նախարարությունը գույքի  օտարման մասին եզրակացություն տրամադրելիս կարող է հաշվի առնել համապատասխան մարմնի կողմից վերոհիշյալ Համատեղ հրամանի պահանջներին համապատասխան նախագծին կից ներկայացված տեղեկանքները՝ նշված սկզբունքների պահպանման մասին: 

      Միաժամանակ ընդունելով, որ նշված սկզբունքներն ընդհանուր առմամբ անհրաժեշտ է հաշվի առնել գույքի օտարման մասին որոշում ընդունելիս և ոչ թե՝ եզրակացություն տրամադրելիս, հայտնում ենք, որ ՀՀ ֆինանսների նախարարության կողմից տրամադրվելիք եզրակացության առումով առավել նպատակահարմար ենք գտնում նախագծում նշված սկզբունքների փոխարեն սահմանել տրամադրվելիք եզրակացությունների բովանդակությունը, մասնավորապես հաշվի առնելով, որ ՀՀ ֆինանսների նախարարությունը գույքի օտարման կապակցությամբ իր իրավասությունների շրջանակներում կարող է տալ եզրակացություն՝ ՀՀ պետական բյուջեի վրա դրա հնարավոր ազդեցության մասին, և ոչ թե համապատասխան մարմնի գործունեության խաթարման կամ գույքի մաշվածության աստիճանի մասին:

     Ելնելով վերոգրյալից, հայտնում ենք, որ Նախագծի 1-ին կետի 2-րդ ենթակետը հստակեցման և վերախմբագրման կարիք ունի: 

      2. Բացի այդ, ըստ Նախագծին կից ներկայացված տեղեկանք-հիմնավորման, վերոհիշյալ Համատեղ հրամանը նախատեսվում է ուժը կորցրած ճանաչել Նախագիծն ընդունվելու դեպքում, ինչի նպատակահարմարությունը լրացուցիչ քննարկման կարիք ունի, քանի որ ներկայացված Նախագծով առաջարկվող փոփոխություններն ու լրացումներն ամբողջությամբ չեն կարգավորում Համատեղ հրամանով ներկայումս կարգավորվող հարցերը:

      Նախագծի թե ըն​դունումը, թե չընդունումը ՀՀ պետական և համայքների բյուջեների ծախսերի և համայքների բյուջեների եկամուտների վրա կունենա չեզոք ազդեցություն:
	1. Ընդունվել է: 
2. Ընդունվել է: 
	1. Նախագծով նախատեսվել է, որ ՀՀ ֆինանսների նախարարության կողմից տրամադրվող եզրակացությունը վերաբերելու է միայն ՀՀ պետական բյուջեի վրա հնարավոր ազդեցությանը, իսկ 3.1. և 3.2. կետերը բացառվել են նախագծից: 
2. Նախագծին կից տեղեկանք-հիմնավորման մեջ ամրագրվել է, որ նախագծի ընդունման դեպքում անհրաժեշտ է փոփոխություն կատարել ՀՀ ֆինանսների և էկոնոմիկայի  նախարարի 2004թ.-ի հունվարի 29-ի N 47-Ն և ՀՀ կառավարությանն առընթեր պետական գույքի կառավարման վարչության պետի 2004թ.-ի հունվարի 16-ի N 007-Ն համատեղ հրամանում:

	ՀՀ արդարադատության նախարարություն,
N 01/14/5574-15,

12.05.2015թ.
	     1. Որոշման նախագիծը համապատասխանում է Հայաստանի Հանրապետության Սահմանադրությանը:
	-
	-

	
	     2. Նախագիծը չի համապատասխանում ավելի բարձր իրավաբանական ուժ ունեցող իրավական ակտերի դրույթներին: Այսպես` նախագծի 
1-ին կետի 2-րդ ենթակետով նախատեսվում է գործող կարգը լրացնել 3.2. կետով, որի 1)  ենթակետի համաձայն` «անշարժ գույքը ներկայացվում է օտարման մրցույթով կամ օտարման ձևով` գույքի բարելավման համար ներդրումային ծրագրերի իրականացման նպատակով,»: 



Հարկ ենք համարում նշել, որ «Պետական գույքի կառավարման մասին» ՀՀ օրենքի 22-րդ հոդվածի 1-ին մասում որպես պետական գույքի օտարման եղանակներ ի թիվս այլ եղանակների նշվում են` հրապարակային սակարկություն (մրցույթ կամ աճուրդ (նաև էլեկտրոնային), 
ուղղակի վաճառք:
Ելնելով վերոգրյալից և ղեկավարվելով «Իրավական ակտերի մասին» ՀՀ օրենքի 36-րդ հոդվածի պահանջներով` նախագծում անհրաժեշտ է կատարել համապատասխան փոփոխություններ և համապատասխանեցնել «Պետական գույքի կառավարման մասին» ՀՀ օրենքին:


	2. Ընդունվել է:
	Նախագիծը խմբագրվել է:

	
	     3. Նախագծում իրավական այլ ակտերի նորմերի անհարկի կրկնություններ առկա չեն:
	-
	-

	
	     4. Նախագծում առկա են հստակեցման կարիք ունեցող դրույթներ: Այսպես` նախագծի 1-ին կետի 2-րդ ենթակետում «օտարվող շարժական գույքն (բացառությամբ` տրանսպորտային միջոցների) ունի 70 տոկոսից ավելի, իսկ տրանսպորտային միջոցները` 50 տոկոսից ավելի մաշվածք» ձևակերպումից պարզ չէ, թե ինչպես պետք է եզրակացություն տրամադրելու իրավասություն ունեցող մարմինները պարզեն մաշվածքի աստիճանը:





Վորոգրյալը հաշվի առնելով` գտնում ենք, որ նախագծում անհրաժեշտ է կատարել համապատասխան փոփոխություններ և հստակեցնել վերոհիշյալ դրույթը:
	4. Ընդունվել է:
	4. Նախագծի 1-ին կետի 3-րդ ենթակետով առաջարկվող՝ 3.1. կետի 2-րդ ենթակետը վերաշարադրվել է հետևյալ կերպ. «2) համաձայն գույքի օտարման մասին որոշում ընդունելուն նախորդող վերջին ժամանակահատվածի հաշվապահական հաշվառման հաշվետվության՝ օտարվող շարժական գույքն (բացառությամբ` տրանսպորտային միջոցների) ունի 70 տոկոսից ավելի, իսկ տրանսպորտային միջոցները՝ 50 տոկոսից ավելի մաշվածք:»: 

	
	      5. Նախագծում անհրաժեշտ բոլոր հարցերը կարգավորված են:
	-
	-

	
	     6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	-
	-

	
	     7. Օրենսդրական տեխնիկայի կանոնները մասամբ պահպանված չեն: Այսպես` նախագծի նախաբանում անհրաժեշտ է հղում կատարել ՀՀ կառավարության 2015 թվականի հունվարի 15-ի N 111-Ն որոշման 1-ին հավելվածի 36-րդ կետին` ելնելով «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջներից: 

	7. Ընդունվել է: 
	7. Նախագծի նախաբանը խմբագրվել է: 

	
	     8. Նախագիծն անհրաժեշտ է համապատասխանեցնել սույն եզրակացության 2-րդ, 4-րդ և 7-րդ կետերին:
	8. Ընդունվել է: 
	8. Նախագծում կատարվել են համապատասխան փոփոխությունները:

	ՀՀ բնապահպանության նախարարություն,
N 1/01.2/10956-15,

12.05.2015թ.
	     1. «ՀՀ կառավարության 2003թ. հունիսի 13-ի N 882-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի (այսուհետ` որոշում) ընդունման արդյունքում մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա: 

     2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

     3. Որոշման   նախագիծը բնապահպանության ոլորտին  չի առնչվում, այդ ոլորտը կանոնակարգող իրավական ակտերով ամրագրված uկզբունքներին և պահանջներին չի  հակասում: 

     Որոշման կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է:
	
	

	ՀՀ առողջապահության նախարարություն

N ԱՄ/11.2/5344-15,

13.05.2015թ.
	      «Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումն առողջապահության բնագավառի վրա ազդեցություն չի ունենա:
	
	


ՀՀ ՎԱՐՉԱՊԵՏԻ 2015 ԹՎԱԿԱՆԻ ՀՈՒՆԻՍԻ 1-Ի N 02/23.17/9214-15 ՀԱՆՁՆԱՐԱՐԱԿԱՆՈՎ  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՊԱՇՏՊԱՆՈՒԹՅԱՆ ԵՎ ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆներԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ

	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ պաշտպանության նախարարություն,
N ՊՆ/510-912,

04.06.2015թ.
	«Պետական կառավարչական հիմնարկների մասին» ՀՀ օրենքի 3-րդ հոդվածի 7-րդ մասով, ՀՀ Նախագահի 2007թ. հուլիսի 18-ի N ՆՀ-174-Ն հրամանագրով հաստատված կարգի 15.1-րդ և 15.2-րդ կետերով, ինչպես նաև ՀՀ կառավարության 2004թ. մարտի 25-ի N 570-ՆԳ որոշմամբ նախատեսված կարգավորումները սահմանվում են ՀՀ պաշտպանության նախարարության գործունեության առանձնահատկությունները հաշվի առնելով, որի կապակցությամբ առաջարկում ենք «Հայաստանի Հանրա​պետու​թյան կառավարության 2003 թվականի հունիսի 13-ի N 882-Ն որոշման մեջ փոփոխություն​ներ և լրացումներ կատարելու մասին» ՀՀ կառավարության որոշման նախագծում ՀՀ պաշտպանության նախարարության մասով բացառություն սահմանելու փոխարեն նոր խմբագրությամբ շարադրվող որոշման 3-րդ կետում «կողմից», բառից, ինչպես նաև որոշմամբ հաստատված կարգի 4-րդ կետի 1-ին և 2-րդ պարբերություններում «համաձայնությամբ» բառից հետո լրացնել «, եթե Հայաստանի Հանրապետության կառավարության որոշմամբ այլ բան նախատեսված չէ» բառերը:
	Ընդունվել է: 
	Որոշման վերնագրում և առաջին կետում նախկինում նախատեսվող բացառությունը վերացվել է, 

նախագծի 3-րդ կետում «, եթե Հայաստանի Հանրապետության կառավարության որոշմամբ այլ բան նախատեսված չէ» բառերը լրացվել են: Ինչ վերաբերում է որոշմամբ հաստատված կարգի 4-րդ կետին, ապա «, եթե Հայաստանի Հանրապետության կառավարության որոշմամբ այլ բան նախատեսված չէ» բառերը լրացնելու անհրաժեշտություն չկա, քանի որ տվյալ կետով նախատեսված է օտարման որոշման նախագիծը համաձայնեցնել լիազորված պետական մարմնի հետ: Եթե լիազորված պետական մարմինը (տվյալ դեպքում ՀՀ պաշտպանության նախարարությունը) համաձայն չէ գույքի օտարմանը, ապա դրա մասին որոշման նախագիծը չի էլ ներկայացվի ՀՀ կառավարության քննարկմանը: 

	ՀՀ ֆինանսների նախարարություն

N 01/11-1/14610-15,

09.06.2015թ.
	«Հայաստանի Հանրա​պետու​թյան կառավարության 2003 թվականի հունիսի 13-ի N 882-Ն որոշման մեջ փոփոխություն​ներ և լրացումներ կատարելու մասին»  ՀՀ կա​ռա​​​վա​րու​թյան որոշ​ման նա​​​խա​​​գծի վերա​բեր​յալ ՀՀ ֆինանսների նախարարության դիրքորոշումը ներկայացվել է 11.05.2015 թվականի N 01/11-1/11757-15 գրությամբ:
	Ընդունվել է:
	Նախագիծը ՀՀ ֆինանսների նախարարության 11.05.2015 թվականի N 01/11-1/11757-15 գրությամբ ներկայացված առաջարկությունների հիման վրա խմբագրվել է:


ՀՀ ՎԱՐՉԱՊԵՏԻ 2015 ԹՎԱԿԱՆԻ ՀՈՒՆԻՍԻ 10-Ի N 02/23.17/9962-15 ՀԱՆՁՆԱՐԱՐԱԿԱՆՈՎ  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ

	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն
N 01/11-1/15959-15,

19.06.2015թ.
	1. Նախագծի 1-ին կետի 1-ին ենթակետով նախատեսվող փոփոխությունն առաջարկում ենք շարադրել հետևյալ խմբագրությամբ.

«3. Սահմանել, որ պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի (բացառությամբ` մինչև հինգ միլիոն դրամ գնահատված արժեքով շարժական գույքի) (այսուհետ` գույք) օտարման մասին Հայաստանի Հանրապետության կառավարության որոշումն ընդունելու վերաբերյալ Հայաստանի Հանրապետության ֆինանսների նախարարությունը տրամադրում է կարծիք, իսկ Հայաստանի Հանրապետության կառավարությանն առընթեր պետական գույքի կառավարման վարչությունը տրամադրում է գույքի օտարման ձևի և գների հիմնավորվածության մասին եզրակացություն, եթե ՀՀ կառավարության որոշմամբ այլ բան նախատեսված չէ»:
	1. Ընդունվել է:
	1.Նախագիծը խմբագրվել է:

	
	     2. Նախագծի 1-ին կետի 2-րդ ենթակետի «բ» պարբերությամբ նախատեսվում է, որ հիմնարկներին և կազ​մա​կեր​պու​թյուն​ներին ամրացված յուրաքանչյուր միավոր` մինչև հինգ մլն դրամ գնահատված ար​ժեքով շար​ժա​կան, ինչպես նաև պետական անշարժ գույքի վերանորոգման և ապամոն​տաժման արդյունքում պի​տանի համարվող՝ մինչև հինգ մլն դրամ գնահատված արժեքով գույ​քի օտարումից ստացված դրա​մական միջոցների 70 տոկոսն ուղղվում է ՀՀ պետական բյու​ջե, իսկ 30 տոկոսը՝ ՀՀ կա​ռա​վա​րու​թյանն առընթեր պետական գույքի կառավարման վար​չությանը` նախկինում գործող հա​մա​պա​տա​ս​խա​նաբար 80 տոկոսի և 20 տոկոսի դի​մաց: Այս կապակցությամբ հայտնում ենք, որ վերը նշված գույքի օտարումից ստացվող դրա​մական միջոցները հանդիսանում են ՀՀ պետական բյուջեի մուտք, դրանց 30 տոկոսի ուղ​ղումը ՀՀ կառավարությանն առըն​թեր պետական գույքի կա​ռա​վար​ման վարչությանը` նշված գույքի պահառության նպատակով, հիմնավորված չէ: Ընդ որում, թեև Նախագծին կից ներկայացված հիմնավորումների մեջ նշվում է, որ գույքի պահառության համար կազմված նախահաշիվը վկայում է, որ միջոցների 20 տոկոսը չի բավարարում գործընթացի իրականացման համար, մինչդեռ չեն ներկայացվել համապատասխան հաշվարկ-հիմնավորումներ:
	2. Պարզաբանում
	2. Նախագծին կից տեղեկանք- հիմնավորման մեջ ( «Կարգավորման նպատակը և բնույթը») հատվածում ներառված են համապատասխան հաշվարկներն ու հիմնավորումները: 


ՀՀ ՎԱՐՉԱՊԵՏԻ 2015 ԹՎԱԿԱՆԻ ՀՈՒՆԻՍԻ 10-Ի N 02/23.17/9962-15 ՀԱՆՁՆԱՐԱՐԱԿԱՆՈՎ  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ԿԱՌԱՎԱՐՈՒԹՅԱՆ ԻՐԱՎԱԲԱՆԱԿԱՆ ՎԱՐՉՈՒԹՅԱՆ ԿՈՂՄԻՑ ՍՏԱՑՎԱԾ ԵԶՐԱԿԱՑՈՒԹՅՈՒՆԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ

	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ կառավարության աշխատակազմ

N 02/23.17/11781-15

08.07.2015թ.
	Նախագծի 1-ին կետի 2-րդ ենթակետի «բ» պարբերությամբ լրացվող 2.1- րդ կետի համաձայն հիմնարկներին և կազմակերպություններին ամրացված անշարժ և յուրաքանչյուր միավոր` հինգ մլն դրամից ավելի գնահատված արժեքով շարժական, ինչպես նաև պետական անշարժ և շարժական գույքի վերանորոգման և ապամոն​տաժման արդյունքում պիտանի համարվող՝ հինգ մլն դրամից ավելի գնահատված արժեքով գույքի օտարումից ստացված դրամական միջոցներն ուղղվում են Հայաստանի Հանրապետության պետական բյուջե, եթե Հայաստանի Հանրապետության կառավարության որոշմամբ այլ բան նախատեսված չէ, իսկ հիմնարկներին և կազմակերպություններին ամրացված յուրաքանչյուր միավոր` մինչև հինգ մլն դրամ գնահատված արժեքով շարժական, ինչպես նաև պետական անշարժ և շարժական գույքի վերանորոգման և ապամոն​տաժման արդյունքում պիտանի համարվող՝ մինչև հինգ մլն դրամ գնահատված արժեքով գույքի օտարումից ստացված դրամական միջոցների 70 տոկոսն ուղղվում է Հայաստանի Հանրապետության պետական բյուջե, իսկ 30 տոկոսը՝ Հայաստանի Հանրապետության կառավարությանն առընթեր պետական գույքի կառավարման վարչությանը՝ գույքի պահառության նպատակով: 

Վերոնշյալի վերաբերյալ հայտնում ենք, որ 2014 թվականի դեկտեմբերի 27-ին ուժի մեջ է մտել «Պետական գույքի կառավարման մասին» ՀՀ օրենքը, որի 27-րդ հոդվածի համաձայն պետական գույքի օտարումից ստացված դրամական միջոցները, օտարման գործարքների հետ կապված ծախսերը, որոնց գումարը չի կարող գերազանցել գույքի վաճառքի գինը (պահպանություն և այլն) Հայաստանի Հանրապետության կառավարության սահմանած կարգով փոխհատուցելուց հետո ուղղվում են Հայաստանի Հանրապետության պետական բյուջե և համապատասխան համայնքների բյուջեներ՝ «Հայաստանի Հանրապետության բյուջետային համակարգի մասին» Հայաստանի Հանրապետության օրենքով սահմանված համամասնություններով, եթե այդ ծախսերի համար միջոցներ նախատեսված չեն համապատասխան բյուջեներում: 

Հիմք ընդունելով վերոգրյալն՝ անհրաժեշտ է 2.1-րդ կետը համապատասխանեցնել «Պետական գույքի կառավարման մասին» ՀՀ օրենքի կարգավորմանը:
	Պարզաբանում
	Համաձայն «Պետական գույքի կառավարման մասին» ՀՀ օրենքի 27-րդ հոդվածի՝ «Պետական գույքի օտարումից ստացված դրամական միջոցները, օտարման գործարքների հետ կապված ծախսերը, որոնց գումարը չի կարող գերազանցել գույքի վաճառքի գինը (պահպանություն և այլն) Հայաստանի Հանրապետության կառավարության սահմանած կարգով փոխհատուցելուց հետո ուղղվում են Հայաստանի Հանրապետության պետական բյուջե և համապատասխան համայնքների բյուջեներ՝ «Հայաստանի Հանրապետության բյուջետային համակարգի մասին» Հայաստանի Հանրապետության օրենքով սահմանված համամասնություններով, եթե այդ ծախսերի համար միջոցներ նախատեսված չեն համապատասխան բյուջեներում:»:

 Այսինքն՝ եթե ՀՀ կառավարության 2003 թվականի հունիսի 13-ի N 882-Ն որոշման մեջ ամրագրվի «Պետական գույքի կառավարման մասին» ՀՀ օրենքի հոդված 27-ի սահմանումը, ապա այս դեպքում ծախսերի փոխհատուցումը պետք է վերաբերի նաև 5 մլն դրամից ավելի գնահատված՝ օտարվող շարժական գույքին և անշարժ գույքին:

Ներկայիս գործող կարգով և առաջարկվող փոփոխությամբ նախատեսված է բյուջետային ծախսերի ավելի մեղմ տարբերակ:


